[bookmark: _Hlk44106490][bookmark: _GoBack]მოზარდებისა და მათი მშობლების  ფსიქიკური ჯანმრთელობა და ფსიქოსოციალური მხარდაჭერა COVID-19-ის პანდემიის დროს საქართველოში
მოცემული პროექტის მიზანია COVID-19 პანდემიის დროს ფსიქიკური ჯანმრთელობისა და ფსიქოსოციალური  შედეგების პრევენცია, პრობლემების იდენტიფიცირება და მათზე რეაგირება თბილისში, გორსა და აჭარის რეგიონში მცხოვრებ მოზარდებსა და მათ მშობელთა შორის. პროგრამის ფარგლებში მომზადდება ონლაინ სესიები მოზარდებისთვის  მათი ფსიქოსოციალური და ემოციური სტაბილურობის მართვის, სტრესთან გამკლავების გზების, ქცევითი აშლილობების და სხვა საკითხების ირგვლივ. მოცემული ინიციატივა, ასევე, მოიცავს კომპონენტს, რომელიც დაკავშირებულია მოზარდთა მშობლების გარკვეული უნარებისა და პოტენციალის ზრდასთან, რათა პოზიტიურად გადაჭრან და გაუმკლავდნენ იმ პრობლემებსა და სირთულეებს, რომელთაც აწყდებიან მოზარდები COVID-19 -ის პანდემიის დროს.
პროექტის მსვლელობისას განხორციელდება ქვემოთ ჩამოთვლილი ძირითადი აქტივობები:
 1. მოზარდთა გაცნობიერების ამაღლება / მედეგობის გაძლიერება COVID-19-თან დაკავშირებული ფსიქიკური ჯანმრთელობის მხარდასაჭერად. აღნიშნული საკითხების შესახებ ცოდნის გაღრმავება ხელს შეუწყობს ფსიქიკური და ფსიქოსოციალური აშლილობების პრევენციას და განამტკიცებს  მედეგობას მოზარდებში. 
2. მოზარდთა მშობლებში გარკვეული ცოდნისა და უნარების ამაღლება პანდემიასთან დაკავშირებულ სტრესულ სიტუაციაში მოზარდების დასახმარებლად მათთან ეფექტური კომუნიკაციის მიზნით, განახლებულ „პოზიტიური აღზრდის“ პროგრამაში მონაწილეობის გზით. 
3. მოზარდებისათვის, საჭიროების შემთხვევაში, დისტანციური ფსიქოსოციალური მხარდაჭერა თბილისისა და ბათუმის ფსიქოსოციალური სერვის ცენტრების - კლუბი სინერგიის - საშუალებით.   
მოცემული ინიციატივა განხორციელდება პარტნიორ ორგანიზაციასთან „გლობალური ინიციატივა ფსიქიატრიაში-თბილისი“ თანამშრომლობით, მისი ფსიქოსოციალური მხარდაჭერის სერვის ცენტრების - „კლუბი სინერგია - თბილისის“ და „კლუბი სინერგია - ბათუმის“  საშუალებით. პროექტი განხორციელება დაგეგმილია 2020 წლის დეკემბრის ბოლოსათვის. 
მოსალოდნელი შედეგები:
1.   14-დან 18 წლის ასაკის 6000-მდე მოზარდის გამკლავებისა და მედეგობის შესაძლებლობებისა და პოტენციალის გაძლიერება; COVID-19-ით გამოწვეულ სტრესთან გამკლავების გაღრმავებული ცოდნისა და უნარების განვითარება;
2.   მოზარდთა დაახლოებით 2000 მშობლის გაზრდილი შესაძლებლობები და პოტენციალი, თუ როგორ ამოიცნონ ფსიქოსოციალური პრობლემები მოზარდებში და როგორ გაუმკლავდნენ მათ პოზიტიური აღზრდის მიდგომისა და უნარების გამოყენებით;
3.   თბილისში, გორსა და აჭარის რეგიონში მცხოვრები დაახლოებით 325 მოზარდისათვის ფსიქოსოციალური და ფსიქიკური ჯანმრთელობის აუცილებელი მხარდაჭერის უზრუნველყოფა/ეფექტური სერვისის მიწოდება.
4.   მოზარდებისათვის ფსიქოსოციალური კეთილდღეობის და გაუმჯობესებული ოჯახური ურთიერთობები.
5.   თბილისში, გორსა და აჭარის რეგიონში მოზარდებისათვის ისეთი ეფექტური სერვისების უზრუნველყოფა, რომლებიც აკმაყოფილებენ ფსიქიკური ჯანმრთელობისა და ადიქტური/დამოკიდებულებების პრობლემების მქონე მოზარდთა და მათი ოჯახების საჭიროებებს  COVID-19-ის პანდემიის პერიოდში;
მოსალოდნელია, რომ COVID-19-ით გამოწვეული საგანგებო სიტუაციის დროს ჩამოყალიბებული ფსიქიკური და ფსიქოსოციალური სტრუქტურები და სერვისები შექმნიან მოზარდებისა და მათი მშობლებისათვის გრძელვადიანი მომსახურების საფუძველს საგანგებო სიტუაციის შემდგომ პერიოდშიც.   


